
PENAMBAHBAIKAN REKABENTUK PENUAI PIEZOELEKTRIK

TENAGA TITISAN HUJAN

ABSTRAK

Penuaian tenaga titisan hujan memberikan sumber tenaga alternatif yang boleh
digunakan semasa hujan. Walaupun penyelidikan yang ekstensif telah disiasat
berkenaan penuaian tenaga titisan hujan mengunakan mekanisme piezoelektrik,
penuai piezoelektrik tenaga titisan hujan (Piezoelectric Raindrop Energy Harvester
(PREH)) yang bercekapan tinggi masih dalam penyelidikan. Kajian penyelidikan ini
membentangkan rekabentuk dan pembangunan penambahbaikan rekabentuk baik
PREH. Untuk mencapai rekabentuk yang lebih baik, beberapa langkah telah
dilaksanakan. Ini termasuk siasatan ke atas profil titisan hujan untuk meramalkan
tenaga kinetik dalam titisan hujan. Hasil kajian mendapati bahawa jumlah tenaga
kinetik bergantung kepada saiz titisan dan halaju jatuh. Kedua, eksperimen telah
dijalankan untuk membandingkan prestasi transduser P\VDF komersial yang sering
digunakan iaitu struktur jambatan dan julur yang tertakluk kepada titisan hujan
simulasi. Keputusan eksperimen menunjukkan bahawa transduser berstruktur
jambatan dengan dimensi 30 mm x4 mm %25 pum menjana voltan litar terbuka lebih
tinggi daripada struktur julur, iaitu 4.22 V dan 0.41 V masing-masing. Langkah
seterusnya adalah analisis kaedah unsur terhingga (FEM) melalui perisian COMSOL
Multiphysics untuk menyiasat voltan litar terbuka, ketumpatan cas, pesongan
transducer, dan frekuensi resonans. Berdasarkan struktur jambatan itu, pelbagai jenis
struktur telah diubahsuai iaitu transduser berbentuk S, berbentuk zigzag, berbentuk H,
dan berbentuk-X telah disiasat dengan lebih lanjut melalui simulasi FEM.

Berdasarkan keputusan simulasi, struktur optimum PREH adalah struktur enam jejari

